
Enformaziuns y Comunicaziuns
Ores d’adoraziun: LÖNESC DE PASCA DE MA dales 8:00 ales 9:00: Mantëna, Gran 
Pre, Ras, Costa, Val, Chës Costes, Valiares, Pelegrin, Costata, Ćiasé, Col; dales 9:00 
ales 10:00: Al Plan Dessora y Al Plan Dessot.

Oraziun: En dedemesaledema ai 18 de ma ales 20:00, s’encunta te salf de calogna le 
grup de oraziun con signor Sepl Granruaz. Düc é bënodüs.

Mëssa dles families: En domëgna ai 22 de ma sarál ales 10:00 la Gran Mëssa por les 
Families, co slüj jö l’Edema dles Families te Mareo. La mëssa gnará te cösta ocajiun 
abelida y ciantada dal Mosaic.

Mësses Oies: Sö Oies él da ma ennant orars nös por les mësses. Ares vën zelebrades 
dal dedôlönesc ala jöbia ales 20:00, dal vëndres ala domëgna ales 16:00.

Jogn: Le Sorvisc ai Jogn lascia alessëi che al é ciamó posć lëdi por l’ ”Isté deboriada” 
a Al Plan y Rina. Les iscriziuns pó gní fates online sön www.proiec.org. Enformaziuns 
ciafun tal Sorvisc ai Jogn al 0474/523070.

Dotur: Le dotur Aldo Marcocci sará demez dai 17 ai 20 de ma. Empede ël él la doturia 
Nadeja Ceapa, tel. 320/9549158. Ara é t’ambulatore tai orars desco zonza.

Avis: Le Comun de Mareo lascia alessëi che en sabeda ai 21 de ma vëgnel organisé 
tló Al Plan na gran eserzitaziun MANV (Massenanfall von Verletzten), deboriada con 
deplü lies de socurs y salvamont. Porchël gnarál saré la strada dal ciamp dal sport 
Ciamaor fina püch dan Lé dla Crëda, dales 8:30 ales 13:30.

Sport: Por la Europeada 2016 él le ASC Mareo - seziun palé co chir volontars co dëidi 
dertan chë edema dai 18 ai 25 de jügn. Sce zacai ess enteres o domandes, pói contaté 
Paul Pisching al 347/5539149.

Comun: Le Comun á scrit fora en concurs publich por titui y ejams por 1 post a tomp 
plën y indeterminé desco assistont/a aministratif/va, y en concurs publich por titui y 
proa pratica por 1 post a tomp plën y indeterminé de personal de netijia cualificada. 
Les domandes é da dé jö anter i 20/05 ales 11:30. Enformaziuns al 0474/503753 - 52.

Museum Ladin: Ai 22 de ma él tal Museum Ladin le De Internazional dai Museum. Ta 
San Martin él dales 14:00 ales 18:00 i studënc dai lizeums de Fascia co prejentëia söa 
mostra ”Galileo 2.0 - Occhiomente” con esperimonc dla fisica. Ta San Ciascian vëgnel 
cunté stories dessignades al momont tal saorun. Al é davert dales 10:00 ales 18:00 y 
al vën pité i spetacui ales 10:15, 14:30, 15:45 y 16:45. L’entrada ai museums é debann. 
Ensciö ince le sorvisc de taxi danter i dui museums.

”Ví Spirit Sant, dal cí mëna 
fora i rais de to lominus”



Gejú á dit: „Chi co crëi te me, vir ince sce ai mör!“
La comunité tol comié da Maria Kastlunger vëd. Zucchelli 
morta al’eté de 87 agn. Ai familiars i vál les condolianzes 

plü sontides. Che Maria pói palsé tla pêsc de Dio! 

Proa dal Mosaic

8.00 - 10.00: Ores d’adoraziun

8.00 - 10.00: Ores d’adoraziun

11.00: Ora d’adoraziun


